
BESH QIZ

e@ir bor ekan, bir yo‘q ekan, och ekan, to‘q
ekan, qarg‘a qaqimchi ekan, chumchuq
chagimchi ekan. Burun zamonda, Sharq mam-
lakatlarining birida, Kalla bozor mahallasida
go‘zallikda tengi yo‘q, aqli raso Karomatxon ismli
bir qiz yashar ekan. U bir kuni bozorga borib,
ro‘zg‘or uchun go‘sht, yog‘, guruch, sabzi, piyoz
va shunga oxshagan mayda-chuyda narsalar-
ni olibdi. Olgan narsalarini ko‘tarib olib bo-
rish uchun bozordan bir hammol yollab, uyiga
gaytibdi. Hammol qo‘lidagi narsalarni ko‘tarib
qizning hovlisiga kelibdi. U umrida bunday hov-
lini ko‘rmagan ekan, hayron bo‘lib ogzi ochilib
qgolibdi. Hovli juda chiroyli ekan. Turli meva-
li daraxtlar, mevalar ogZzingga olsang asaldan

ham shirin. Hovlining o‘rtasida katta hovuz.
Hovuzning atrofida bir-biridan chiroyli to‘rtta
supa bor ekan. Supalarning ustiga anorday qizil
gilamlar yozilib, atlas, shoyi ko‘rpachalar solin-
gan ekan. Supalarning atroflarida turli-tuman,
xush isli gullar ochilib turgan emish. Uning zin-
asida ikki it oltin zanjirda bog‘langan holda yotar
ekan. Hammol bu ziynatlangan hovliga kirib
tomosha qilib turibdi. Karomatxon uyga kirib,
bir tilla olib chiqib hammolga beribdi. Hammol
qgo‘liga tillani olib, bir tillaga, bir Karomatxonga
garabdi. Bu ahvolni ko‘rgan Mo‘tabarxon: «Karo-
matxon, hammolga yana bir tilla olib chiqib ber,
oz deb bilmasin!» — debdi. Karomatxon uyga kirib
yana bir tilla olib chiqib beribdi. Hammol bu til-
lani olib hayron bo‘libdi. Mo‘tabarxon hammolga:

— Nega hayron bofib turibsiz, tilla ozmi? — debdi.

Hammol:

— Men bu ikki tillani zo‘rg‘a topar edim. Siz-
larning ozgina narsangizni ko‘tarib olib kel-
ganimga ikki tilla berganingizga hayronman.
Menga hazillashib berdingizmi yoki rostdanmi?
— deb so‘rabdi.

Mo‘tabarxon:

— Siz bilan nega hazillashamiz, albatta, rost-
dan berdik, — debdi.

Hammol sevinib, xursand bolib tillalarni
cho‘ntagiga solibdi. Shu vaqtda ko‘cha darvozasi
taqillatib qolibdi. Karomatxon yugurib chiqibdi.
Ko‘chada uchta ko‘r yigit turgan ekan.

Ular:

— Biz bir musofir yigitlarmiz. Agar mumkin
bolsa bugun sizlarning hovlingizda tunasak,

ertaga boradigan yerlarimizga ketar edik, — deb-
dilar.

Karomatxon:

— Men opamdan so‘ray, — deb uyga kirib bu
sozlarni Mo‘tabarxonga aytibdi.

— Musofirlar bolsa ayt, kirsinlar! — debdi
Mo‘tabarxon.

Karomatxon chiqib ko‘rlarni boshlab kiribdi.
Ko‘rlar kirib Mo‘tabarxonlarga salom beribdilar.
Mo‘tabarxon ularning salomini qabul qilib, be-
zatilgan supalarning biriga taklif qilibdi. Ko‘rlar
chiqib o‘tiribdilar. Mo‘tabarxon mehmonlar oldi-
ga dasturxon yozib katta patnisga turli mevalar
va shirinliklar qo‘ibdi. Choy damlab, piyolaga
quyib mehmonlarga uzatibdi.

Mo‘tabarxon Mukarramxonga:

— Sizlar ovgatga harakat qiling! — debdi.

Mukarramxon go‘sht, sabzi-piyozni to‘g‘rab,
ovgatga harakat qilibdi. Osh damlabdi. Musofir-
lar choylarni ichib bo‘libdilar. Mo‘tabarxon das-
turxonlarni yig‘ishtirib olib:

— Mukarramxon, uydan sozlarni olib chiq, kel-
gan mehmonlarga biroz chalib beraylik! — debdi.

Mukarramxon wuyga kirib, dutor, tanbur,
gfijjak olib chiqibdi. Mo‘tabarxon gfjjakni olibdi,
Mukarramxon qo‘liga tanbur olibdi. Karomatxon
dutor chalib, opa-singillar ashula boshlabdilar.
Bular o‘yin-tomosha qilib tursin. Endigi soZni
boshga yoqdan eshiting.

Shu shaharning odil podshosi shu kuni 0%i-
ning dono vaziri bilan maslahatlashibdi.

—Kechalari xalgimiz nima ishlar bilan mashg‘ul
bo‘lar ekan, bir sinaylik, — debdi.

Vazir bu sozni ma’qul ko‘ribdi. Ikkalasi sav-
dogar kiyimlarini kiyib, ikkita otni minib sha-
harni aylanib yurib, Mo‘tabarxonlarning ma-
hallasiga kelib qolibdi. Mo‘tabarxonlarning soz
chalib aytgan ashulalari podshoning qulogfiga
eshitilibdi. Podsho bu mungli ovozlarni eshitib
havasi kelibdi. Biroz eshitib turib, vaziriga:

— Shu hovliga kirib ko‘raylik, — debdi.

Vazir: «xo‘p» debdi. Darhol otdan tushib dar-
vozani taqillatibdilar. Karomatxon dutorini
qo‘yib, yugurib chiqibdi. Podsho:

— Biz musofir savdogarmiz, kechasi kelib tu-
nashga joy topolmay, shu joyga kelib qoldik. Siz-
lar hali yotmagan ekansizlar sizlardan iltimos
qilib so‘raymiz. Shu bugun bir kecha bizga hov-
lingizdan joy bersangiz, yotib ertaga ertalab ket-
sak, — debdi.

Karomatxon bu ahvolni Mo‘tabarxonga aytibdi.

— Musofirlar bolsa kirsin! — debdi Mo‘tabarxon.

Karomatxon chiqib musofirlarni olib kiribdi.
Podsho salom berib hammalari bilan ko‘rishibdi.
Mo‘tabarxon bu mehmonlarga ham ko‘rlar qato-
ridan joy beribdi. Yangitdan dasturxon tortibdi.
Choylar ichilib bo‘lgandan keyin, Mo‘tabarxon
kelgan mehmonlarga yuzlanib, shunday debdi:

— Bu kech sizlar bizning mehmonimizsiz. Endi
bizlar nima harakat qilsak, ajablanib savol ber-
manglar. Agar harakatimiz ustidan savol ber-
sangiz gattiq jazo beramiz, — debdi.

Musofirlar bunga rozi bo‘lishibdi. Mo‘tabarxon
o‘rnidan turib bir oltin laganga palov suzib podsho
bilan vazir oldiga qofibdi. Ikkinchi lagandagisini
ko‘rlarning oldiga qo‘yibdi. Uchinchi lagandagini

esa hammolga, to‘rtinchi lagandagi palovni o%la-
rining oldilariga qo‘yishibdi. Ovgatdan keyin choy
ichilibdi. Undan keyin dasturxonlar yigfishtirilib
yana ashula, soz, oyin boshlanibdi. Yarim soat
o‘tgandan keyin, sozlarni uyga olib kirib qo‘yibdi-
lar. Mo‘tabarxon Mukarramxonga:

— Ikkita kuchukni keltir! — debdi.

Karomatxon qozondagi oshni ikkita oltin
tovoqqa suzib keltiribdi. Mo‘tabarxon gamchi
bilan kuchukni holdan ketguncha savalab-
di. Kuchuklar xuddi odamdek yiglar emishlar.
Mo‘tabar ura-ura charchabdi. Qo‘lidagi qam-
chini tashlab, kuchuklarning boshlarini silab,
yuzlaridan o‘pib, oltin tovoqdagi oshni beribdi.
Kuchuklar yeb to‘ygandan keyin ularni yana oz
joyiga boglabdi. Bu ahvolni korgan musofirlar
hayron qolishibdi. Aynigsa, podsho ajablanib
togat qilolmasdan so‘rashga majbur bo‘libdi:

— Nima uchun kuchuklarni urdingiz va nima
uchun bosh-ko“Zzlarini silab, o‘pib, oltin tovoqda
osh berdingiz?! — debdi.

Mo‘tabarxonning achchig‘ kelib:

— Men sizlarga aytgan edim-ku! Nimaga savol
berdingiz? Endi mendan xafa bolmang, oz
gunohlaringiz 0z bo‘yningizda, — debdi-da, o‘rni-
dan turib uy yoniga borib, bir tugmachani bos-
gan ekan, shu zahoti o‘n polvon chiqib:

— Nima xizmat, tagsir! — debdilar. Mo‘tabarxon:

— Mana bu ikki savdogar bilan uchta ko‘rning
oyoq-qo‘llarini boglang, — deb buyruq beribdi.
Polvonlar shu zahoti bularning oyoq-qo‘llarini
bog‘labdilar. Mo‘tabarxon polvonlarga:



